
R  E  P U  B  L  I  K  A    E   S  H  Q  I  P  Ë  R  I  S  Ë
 KËSHILLI BASHKIAK
V E N D I M

Nr. 169, datë 24.12.2021
“PËR
ORGANIZIMIN E INSPEKTORATIT TË MBROJTJES SË TERRITORIT”
Në mbështetje të nenit 113, pika 2, të Kushtetutës, nenit 8, pika 2, nenit 9, pika 1, nënpika 1.1, shkronjat “a” dhe “b”, nenit 23, pika 14, nenit 54, shkronjat “ç”, dhe “dh”, nenit 55, pikat 3 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 7961, datë 12.07.1995, “Kodi i Punës i Republikës së Shqipërisë”, të ndryshuar, ligjit nr. 9780, datë 16.07.2007 “Për inpektimin dhe  mbrojtjen e territorit nga ndërtimet e kundraligjshme”, të ndryshuar, ligjit nr. 68/2017, “Për financat e vetëqeverisjes vendore”, vendimit nr. 51, datë 11.11.2015 “Për një ndryshim në nivelin e pagave të institiucioneve të varësisë dhe për kalimin e punonjësve të policisë së njësive administrative (ish komunave), Policisë Bashkiake të Tiranës”, si dhe në vijim të memos nr. 50204 prot., datë 16.12.2021, të Inspektoratit të Mbrojtjes së Territorit, me propozim të kryetarit të Bashkisë, Këshilli Bashkiak,
V E N D O S I :

1. Inspektorati i Mbrojtjes së Territorit, në vijim inspektorati, është institucion në varësi të Bashkisë Tiranë për kontrollin e territorit dhe zbatimit të ligjshmërisë së standardeve teknike e kushteve zhvillimore në fushën e planifikimit dhe zhvillimit të territorit, si dhe ushtron çdo detyrë tjetër të parashikuara shprehimisht në akte të tjera ligjore dhe nënligjore, me një numër total prej 160 (njëqind e gjashtëdhjetë) punonjësish.
2. Inspektorati e ushtron veprimtarinë e tij në Tiranë, me seli në “Godinën 3 katëshe”, në rrugën “Abdi Toptani”, 1001.
3. Inspektorati drejtohet nga Kryeinspektori i cili emërohet dhe shkarkohet nga kryetari i Bashkisë.
4. Punonjësit e tjerë të inspektoratit emërohen dhe lirohen nga detyra, në përputhje me parashikimet e Kodit të Punës së Republikës së Shqipërisë. Për punonjësit aktualë zbatohen dispozitat që rregullojnë transferimin e marrëdhënieve të punës.
5. Miratimin e stemës së inspektoratit, sipas Aneksit nr. 1, bashkëlidhur dhe pjesë përbërëse e këtij vendimi.
6. Struktura dhe rregullorja e brendshme e organizimit dhe funksionimit të inspektoratit miratohet nga kryetari i Bashkisë.
7. Të gjitha aktivet dhe pasivet në administrim dhe në ngarkim të inspektoratit, transferohen automatikisht pranë këtij institucioni. 
8. Efektet financiare të këtij vendimi do të përballohen nga buxheti i miratuar për këtë institucion për vitin 2022 e në vijim në programin “Planifikimi Urban Vendor”.

9. Çdo akt tjetër që bie në kundërshtim më parashikimet e këtij vendimi, shfuqizohet.
10. Ngarkohen kryetari i Bashkisë, Drejtoria e Përgjithshme e Burimeve Njerëzore dhe Drejtoria e Përgjithshme e Menaxhimit Financiar dhe Inspektorati i Mbrojtjes së Territorit, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

